
Nola izan daiteke lagungarria
familiarentzat?

Botiken bidezko esku-hartzeetan
bezala, esku-hartze kognitiboko eta
terapia okupazionaleko metodoek
eta teknikek helburu orokor batzuk
lortu nahi dituzte azken helburua
lortzeko, hots, dementzia duen
pertsonaren eta familia zaintzailea-
ren bizi-kalitatea hobetzea. Hona
hemen tratamenduan planteatzen
diren helburu orokorrak:

® Gaitasun kognitiboak
estimulatzea/mantentzea

® Ingurunearekiko deskonexioa
eragoztea eta gizarte
harremanak sendotzea

® Dementzia duen pertsonaren
autonomia pertsonala
areagotzea eta segurtasuna
ematea.

@ Norberaren nortasuna eta
autoestimua sustatzea:
duintzea.

® Estresa ahalik eta gehien
gutxitzea eta erreakzio
psikologiko anomaloak
saihestea

Hainbat esku-hartze ikuspegi dau-
de, gutxi-asko egituratuak, profesio-
nalek dementzia kasuetan aplikatu-

takoak. Tratamendu zehatz horiez
gain, interesgarria da zaintzaileek
(senide zaintzaileen kasuan bezala)
norabide egokian bideratzea beren
jarduerak eta jarrerak, arestian ai-
patu ditugun helburuak lortze alde-
ra. Izan ere, funtsezko eginkizuna
betetzen dute tratamenduan, profe-
sionalek egindako lanaren osagarri.

“Koterapeuta” eginkizunaz gain, fa-
miliek beren senide dementziadu-
narekin bizi eta sartu beharko dute
harremanetan; pertsona horrek
bere rolak zituen familia barnean,
eta gaixotasunak eragina izanen du
haiengan. Neurri handian, senideen
esku-hartzea pertsona bakoitzaren
rol, ohitura eta jardueren inguruan
garatzen da. Horrenbestez, oso ona
da, ahal den neurrian, dementzia
duen pertsonak egiten jarraitzea
ordura arte egiten zuena edota
esanguratsuak zaizkion beste gau-
za batzuk egitea, unean uneko be-
harretara egokituta. Senideak garen
aldetik, hori horrela izatea errazten
ahal dugu, hau da, dementzia duen
pertsonak eginkizun aktiboa betetzen
jarraitzea familiaren eta komunita-
tearen baitan.

Terapia okupazionala.
Zeri esaten diogu okupazioa?

Terapia Okupazionala osasun ar-
loko lanbide bat da

Ongizatea sustataea
du xede, bai eta
okupazioaren bide2
osasun mailak
hobetzea ere

Terapia okupazionalean, pertso-
nekin lan egiten da, okupazioetan
aritzeko duten gaitasuna optimi-
zatze aldera, dela haiek nahi edo
behar dituzten okupazioetan, dela
esku-hartze mota honen edo ha-
ren bidez egitea espero den oku-
pazioetan, betiere pertsona edo
inguruneen egokitzapena ardatz
hartuta. Okupazio terminoa per-
tsonek beren eguneroko bizitzan
egiten dituzten jarduera, zeregin
edo rolei dagokie. Halakoek fun-
tsezko eginkizuna betetzen dute
bizitzaren egituran, bai eta per-
tsonaren eduki eta identitatearen
eraikuntzan ere.

Pertsona bakoitzak zer egiten
duen bere egunerokoan, horrexek

definitzen du pertsona berez.
Pertsona bakoitzarentzat, ga-
rrantzitsuak dira eta jarduera jakin
batzuek dute balioa. Gainera, ga-
rrantzitsua da nork bere modura
egitea, horrek pertsona bakoitza
duintasuna duen gizabanako eta
paregabe gisa indartzen gaitue-
lako. Egiten ditugun jarduerek
eguna egituratu eta gure balioak
islatzen dituzte, baita gure izaera
ere, eta nortasuna eta kide izatea-
ren sentimendua ematen dizkigu-
te.

Giza izaeraren parte bat zentzua
duen jarduera bilatzea da, pertso-
nei egitura eta esanahia emateko
modukoa, esperientzia atseginak
izateko aukera ematen duena,
ongizatea eta osasuna sustatuko
dituena.

Hiru eremu okupazional handi di-
rela esan dezakegu: Eguneroko
Bizitzako Jarduerak, Ekoizpen
jarduerak eta Aisia jarduerak.

Pertsona bakoitaak 2er egiten duen bere
egunerokoan, horrexek definitzen du
pertsona bere2 J

Hiru eremu
okupazional handi

®

Eguneroko Bizitzako Jarduerak
autozaintza eta norberaren
autonomia barne.

@

Ekoizpen jarduerak,
ordainduak izan edo ez.

Aisia jarduerak,
gozamenerako jarduerak,
alegia.

afan 5

Parte-hartze okupazionala
dementzia duten pertsonengan

Dementzia duten pertsonek
edozein gizakiren behar berberak
dituzte jarduera esanguratsuetan
parte hartzen jarraitu ahal iza-
teko; horrenbestez, oso garran-
tzitsua da parte hartzeko aukerak
ematea eta parte-hartzea erraz-
tea.

Zergatik da garrantzitsua
jardueretan parte hartzea?

Identitatea eta autoestimua: jar-
duerek ongi sentiarazten dituzte,
bai eta parte aktiboa direla ere,
beren identitatea mantentzen eta
autoestimua hobetzen lagunduta.

Lotura ingurunearekin eta bes-
te pertsona batzuekin: jardueren
bidez egiten ditugu harremanak;
horrek harremanei loturik man-
tentzen gaitu.

Gaitasunen estimulazioa (ahal-
men__terapeutikoa). Jarduere-
tan parte hartzean, modu na-
turalean estimulatu daitezke
funtzio fisikoak eta mentalak, eta
lagungarriak izan daitezke ho-
lako funtzioak denbora luzeagoan
mantentzeko. Adibidez, sukal-

dean plater bat prestatzen parte
hartuz, memoria, arreta, plan-
gintza... landu ditzakegu, eta, aldi
berean, eskuzko lan bat egiten
da; eta garrantzitsua ere badena,
pertsona ongi eta baliagarri sen-
titzen da, eta jarduera garrantzi-
tsu bat egiten jarraitzen du.

Zaintza errazten du. Jarduera ja-
kin batzuetan rol aktiboa hartzean
(adibidez, Eguneroko Bizitzako
Jarduerak, hala nola garbiketa),
autonomia handiagoa manten-
du eta zaintza-lana errazten dio
zaintzaileari, jardueraren zati ba-
tzuetan lagunduz eta elkarrekin-
tza atseginagoa eginez.

Portaera eta psikologia sintomak
prebenitzea. Jardueretan parte
hartzeak, zenbaitetan, sintoma
horiek minimizatzen ditu edo la-
gungarria da sintoma horiek ma-
neiatzeko.

Nola eragiten dio dementziak
parte-hartze okupazionalari?

Dementziaren berezko sintomek
zailtasun nabarmenak dakartzate
eguneroko jarduerak egiteko. As-
kotan, hasiera-hasierako fasee-
tan, jarduerak egiteko zailtasunak
gaixotasuna agertu dela jartzen
du agerian. Gainera, gaixotasun
mailakatua denez, jardueretan
parte hartzeko zailtasunak gero
eta handiagoak izanen dira gaixo-
tasunaren prozesuan; beraz, ego-
kitzapen etengabea behar da mu-
gei aurre egiteko.

Gaixotasuna zer fasetan dagoen
eta zer dementzia mota den, sin-
toma eta zailtasun hau edo hura
aurkituko ditugu. Pertsonak, gai-
nera, bestelako mugak izan di-
tzake jardueretan parte hartzeko
orduan, dementziari berez da-
gozkienez gain, hots, adinaren
berezko faktoreek eragindakoak,
edota dementziarekin batera
agertzen diren gaixotasunek era-
gindakoak edota faktore sozialek
eta/edo kulturalek eragindakoak.

Hona hemen parte hartzeko or-
duan izan ohi diren zailtasun ba-
tzuk:

® Zailtasun kognitiboak:
ahanzturak, arreta falta,
funtzio exekutiboen
alterazioa, etab.

@ Zailtasun fisikoak: dardara,
ibiltzeko zailtasunak, etab.

@ Zailtasun emozionalak
eta portaerazkoak: apatia,
sintoma depresiboak,
segurtasunik eza edo
beldurra...

® Pertzepzio-zailtasunak:
ikusmena, entzumena, etab.
galtzea.

® Inguruneko oztopoak:
irisgarritasun txikia, nahasia,
elementu arriskutsuak...

® Aukerarik eza: baliabiderik
eza, bakardadea...

Gida honetan zehar, gomendio
batzuk emanen ditugu, demen-
tzia duten pertsonek jarduera esan-
guratsuetan errazago parte har
dezaten.

Nola aukeratu jarduera egokiak?

Kontua ez da
“egitea egite hutsagatik”

Izan ere, jardueretan parte hartze-
ko proposamena egiten zaienean,
gure asmoa da haien denbora era
esanguratsuan erabiltzea per-
tsonarentzat, atsegina eta/edo
estimulagarria izan dadin hark
kontserbatzen dituen gaitasune-
tarako.

Senideak zareten aldetik, inork
baino hobeki ezagutzen dituzue
dementzia duen pertsonaren
ohiturak, gustuak eta interesak.
Gomendagarria da lehenago egi-
ten zituenak bezalako jarduerak
programatzea, hala nola eroske-
tak egitera joatea, paseatzea, ba-
ratzera joatea, kartetan jokatzea,
ehuntzea, etab., halako jarduerak
ezagutzen baitzituzten; beraz,
errazagoa da halakoak egin ahal
izatea gauza berriak egiten ikas-
teabaino, eta, era berean, jarduera
horiek zentzu handiagoa dutelako
pertsonentzat, haien bizitzaren
parte direlako. Egin dezakegu
zerrenda bat gaixotu aurretik zer
gauza gustatzen zitzaizkien edo

egiten zituzten jakiteko eta, hala-
ber, ordutegiak zehaztu, jarduera
horiek egite aldera. Lehenago egi-
ten zituzten jarduera batzuk orain
egin ahal izanen ez badituzte ere,
ziur haiekin lotutako beste ba-
tzuk egin nahiko dituztela. Adibi-
dez, jostun lana egin duen bati lan
errazen bat eskaintzen ahal zaio
oihalekin egiteko; baina, agian,
ezin izanen du josi. Edo pilotan
aritutako batek orain ezin badu,
gustukoa izanen du ikustea nola
jokatzen duten beste batzuek; be-
raz, aukera ona izan daiteke hura
pilotalekura eramatea.

Errutinak haien jardueren oinarria
izan behar du. Gomendagarria da
beti jarduera berberak, modu be-
rean eta toki berean egitea. Oso
zaila izanen denez gauza berriak
ikastea, beharrezkoa da bizitzan

afan

zehar eskuratu dituzten ohiturak
eta automatismoak ahalik eta ge-
hien mantentzea. Horrek antsieta-
te aldiak murrizten lagunduko die.

Komeni da egunean edo astean
eginen ditugun jarduerak egitu-
ratuak izatea. Goizean, jaikitzen
direnean, oroitaraziko diegu zer
egun eta ordu den, zer eguraldi
egiten duen eta zer eginen dugun.
Behar adina aldiz orientatuko di-
tugu. Egokia izan daiteke arbel
edo paper batean idaztea zer egi-
nen dugun goizean zehar: oheak
egin, erratza pasatu, arropa gar-
bitu.. Bazkalondoren ere horixe
bera eginen dugu, arratsaldean
zer eginen dugun haiei adierazte-
ko. Gomendagarria da arratsalde-
ko jarduerak lasaiagoak izatea, bai
eta jarduera gutxiago egitea ere.
Komeni da agerian izatea egute-
gi bat eta erloju bat, berrorienta-
tu daitezen; tresna horiek uler-
tzen dituzten bitartean, behintzat.
Tresna horiek errazago erabiltzen
ere lagunduko diegu; adibidez,
bukatu den eguna ezabatuz egu-
tegian, zer egunetan gauden erra-
zago kokatzen laguntzeko.

Gakoa da pertsona bakoitzaren
denborak errespetatzea. Malgu-
tasuna eta egokitzapen etenga-
bea lagun egitearen oinarria dira
dementzian. Egun guztiak ez dira
berdinak. Gauzak proposatu be-
har dira, behartu eta estutu gabe.
Adibidez, pertsona batek gaur
ez badu margotu nahi, baina bai
begiratu beste batzuek margo-
tzen duten bitartean, hori ere par-
te-hartzea da.

Egiteko gauza diren jarduerak es-
kainiko dizkiegu, zeregina pertso-
na bakoitzaren funtzionamendu
mailara egokituz, eta behar diren
laguntza eta gainbegiratzea es-
kainiz. Ez da komeni pertsona
gehiegi zamatzea. Pertsonaren
gaitasunak ezagutzeko (aldaga-
rriak dira, gaixotasuna bilakatu
egiten baita), bereziki behaketak
balioko digu. Ona da, halaber, pro-
fesionalen aholkularitza jasotzea.
Jarduera modu askotan egokitu
dezakegu dementzia duen per-
tsonaren funtzionamendu maila-
ra:



e Ingurunea egokituz,
errazagoa, egonkorragoa
eta seguruagoa izan dadin
(adibidez, beharrezkoak ez
diren objektuak ezabatuz,
elementu arriskutsuekin
kontuz ibiliz, etab.)

® Materialak egokituz:
produktu lagungarriak
(komuneko eserlekuak,
kirtenak loditu, mugikor
erabilerraza...)

® Gainbegiratzea eta/edo
laguntza eskainiz. Egiteko
gauza ez badira ere, onena
da parte har dezatela ahal
dutena eginez.

® Zereginak eta gauzak
egiteko modua egokituz,
errazago egin dezaten
(adibidez, janzteko edo
jateko modua)

Egin beharreko jarduerak baldin-
tzatuko dituen beste faktore bat
giza baliabideak zein baliabide
materialak izanen dira: etxebizi-
tzaren ezaugarriak, etxebizitza-
ren kokapena, zaintzan laguntzen

duten pertsonak, auzoaren ezau-
garriak, etab. Pertsonaren ezau-
garriez gain, hori guztia kontuan
hartu beharko da jarduerak anto-
latzeko orduan.

Zaindu beharreko jarrera
garrantzitsuak

Zaintzaileak jarrera positibo eta
egokia izateak gaixotasuna due-
narekiko harremana errazten du.
Jarrera hori izateko, halako por-
taera batzuk agertuko dira, ondo-
ren azalduko ditugun bezala:

Eguneroko gauza txikiak errespe-
tatzea, gaixotasuna duenarentzat
0s0 garrantzitsuak izan daitezke-
elako (intimitatea bainugelan edo
biluztean, adibidez), ez dugu har-
taz hitz eginen beste pertsona
batzuen aurrean; haren iritziak,
sinesmenak, ohiturak, gustuak,
etab. errespetatuko ditugu.

Pertsona estimuan dugula eta
horrelako sentimenduak hitz
goxo eta amultsuen nahiz fereken
bidez adieraziko ditugu; estimula-
tuko dugu bere maitasuna adie-
raz dezan; harkorrak izanen gara
adierazpen molde ororen aurrean.
Komeni da umore senaz jokatzea,
aunitzetan oraindik ere barrea
egiteko gauza baita eta horrek on
egiten dio.

Enpatia sentitzea, hau da, ha-
ren emozioak eta sentimenduak
ulertzen saiatuko gara.

Ulerkorrak eta toleranteak izatea,
ez inoiz errietarik egin, ez lotsa-
razi beste pertsona batzuen au-
rrean eta ez esan hitz negatiborik.
Kontuan hartu behar dugu mugak
dituztela eta zeinen ahalegin han-
dia egin behar duten elkar uler-
tzeko.

Malguak izanen gara, hau da,
pertsona diagnostikatuaren be-
har eta erritmoetara egokitzeko
gauza izanen gara, bai eta egin-
kizun aldaketak onartu ere. Mal-
gutasuna, moldagarritasuna eta
irudimena tresna egokiak dira al-
daketa-egoerei aurre egiteko.

Gauzak egiteko behar duen den-
bora guztia utziko diogu, eta
animatu, nekeza gertatzen ba-
zaie, eta ez gara joanen bereha-
la arazoak konpontzera. Lagun-
tza eman behar zaie, baina soilik
egoerak beren kasa konpontzeko
gauza ez badira.

Egiten dutena eskertuko diegu,
ez diegu errietarik eginen, eta ez
diegu eskatuko egin ezin duten
gauzarik; jarduerak planifikatuko
ditugu, zama handiegirik eragin

gabe, eta pausaldiak egin, atse-
den hartzeko.

Uneoro, haien segurtasuna zain-

duko dugu, ez gara leku arrisku-
tsuetara joanen, ez dugu haien
eskura jarriko produktu toxikorik,
ez sendagairik ere.

Jarduera eskaintzeko modua
funtsezkoa da hura onartzeko.
Zenbaitetan, egokia izan daiteke
lan gisako bat dela adieraztea, eta
haien laguntza eskatzea. Azaldu

Eguneroko bizitzan laguntzeko modua

behar zaie zer eginen den, bai eta
proposamenak egin ere; ez, inpo-
siziorik. Haiei galdetzeko orduan
edo erabakiak hartzeko eskatze-
ko orduan, onena da aukerak mu-
gatzea, errazago egin dezaten.

Ez ditugu behartuko zerbait ze-
hatz egitera, ez badute nahi; be-
harrezkoa bada, jarduera aldatu
edo laburragoa eta errazagoa
eginen dugu, edota beste egun
baterako utzi. Berez ateratzen
zaiena utzi behar zaie egiten.

TERAPIA OKUPAZIONALA DEMENTZIETAN

Etxean egiteko moduko jarduerak

Norberaren zaintza funtsezkoa
da dementzia duen pertsonaren
independentziari eta duintasuna-
ri eusteko.

Norberaren zaintza-jarduerak
sustatu behar ditugu, zaintzai-
learen esku-hartzea beharrezkoa
den arte. Dementzia duen per-
tsonak bere burua zaintzeko egin
ditzakeen jarduera guztiak egin
behar ditu, hau da, oraindik ere
egiteko gai den guztiak.

Norberaren higienerako jarduerak
egokitu eta erraztu behar dira, bai
eta janzteari, komunera joateari,
elikadurari eta abarri buruzkoak
ere.

Etxeko lanak lagungarriak dira de-
mentzia duen pertsona baliagarri
eta familian txertatua sentitzeko.

Jarduera hauek, gainera, lagun-
garriak dira kasuan kasuko per-
tsonaren gaitasun motorrak eta
sentsorialak estimulatzeko eta
mantentzeko.

Horrelako zereginak egiteko auke-
rak pertsonaren narriadura mai-
laren baitan egonen dira; hortaz,
gero eta gehiago estimulatu eta
gainbegiratu beharko da.

Zeregin erraz batzuk gutxiago
gainbegiratu beharko dira (adibi-
dez, arropa tolestu edo hautsa
kentzea); beste batzuk, ordea,
zailagoak dira eta gehiago gainbe-
giratu behar dira (sukaldea, adibi-
dez).

Zeregin bat bere osoan egin ezin
badu ere, jardueraren gauza txiki
batzuetan parte har dezake.

Adibidea: arropa zuria garbigai-
luan sartzea, beste batek garbike-
ta programatzen duen bitartean.

Hona hemen, besteak beste, zer
lan egin daitezkeen:

- Platerak garbitu eta urberritu

» Etxea txukundu, hautsa kendu

« Erratza pasatu, zorua garbitu

» Mahaia jarri eta kendu

« Kristalak garbitu

« Zilarrezko gauzak garbitu

» Zapatak eskuilatu

« Eskuz garbitu, arropa zabaldu

« Arropa tolestu, pertxetan
zintzilikatu

 Arropa antolatu

« Oheak egin edo oheak egiten
lagundu

« Zaborrak atera

 Autoa garbitu

Sukaldea toki egokia da demen-
tzia duen pertsonak jarduera
asko egiteko, gozatzeko eta ba-
liagarri sentitzeko.

Jarduera horiek, gainera, lagun-
garriak dira zentzumenak, es-
ku-trebetasunak eta gaitasun
kognitiboak suspertzeko.

Eguneroko bizitzan laguntzeko modua

Komeni da pertsonaren arreta ga-
larazi dezaketen gauzak eta elika-
gaiak kentzea.

Garrantzitsua da edozein gauza
arriskutsu kontrolatzea, hala nola
suak, labea edota tresna zorro-
tzak.

Hona hemen, bestak beste, zer
jarduera egin daitezkeen:

» Sukaldaritza liburuak
kontsultatu eta errezetak bilatu.

» Garai bateko platerak edo
ospakizunetako platerak
gogoratu.

 Errezeta bat hautatu eta
osagaiak prestatu.

« Pertsona batek gainbegiraturik
kuzinatu (adibidez, entsaladak
edo postreak prestatu).

 Zeregin errazetan lagundu, hala
nola arrautzak irabiatu edo
patatak zuritu.

« Jarduera aprobetxatu
elikagaiak izendatzeko,
usaintzeko, probatzeko
eta errezetak gogoratzeko.

 Prestatutakoa zerbitzatu eta
jan.

afan

Erosketetan parte hartzea lagun-
garria da dementzia duen pertso-
naren autonomia mantentzeko.

Pertsona ez bada gauza bere kasa
erosketa egitera joateko, beste
batekin joan daiteke.

Hona hemen, besteak beste, zer
egin daitekeen:

» Erosketa zerrenda egin.

» Zenbat diru balio dezakeen
kalkulatu.

« Orientazio espaziala landu;
adibidez, ohiko dendara joanez
eta bidea ezagutuz.

« Erakusleihoetan edo
apalategietan ikusten diren
objektuen izenak esan.

» Hainbat produkturen artean
aukeratu.

» Objekturik handiena,
merkeena edo kolore jakin
batekoa aukeratu.

« Pertsonari produktuak
ordaintzen edo hartzen utzi
supermerkatuan.

afan

TERAPIA OKUPAZIONALA DEMENTZIETAN

Sasoi fisiko ona izatea funtsezkoa
da dementzia duten pertsonen-
gan.

Jarduera fisikoa lagungarria da
autonomia mantentzeko, konpli-
kazioei aurrea hartzeko eta mu-
giezintasuna atzeratzeko.

Gaixotasunaren fasea zer-nolako,
jarduera halako.

Fase arinetan, kirolak egin dai-
tezke.

Fase aurreratuagoetan, ariketa
eseriak edo mobilizazioak egin
daitezke.

Hona hemen jarduera batzuk:

» Mugimena lantzeko ariketak eta
luzapenak.

 Puxikekin edo pilotekin jolastu.
» Egunero paseoak egin.

- Eskailerak igo eta jaitsi, ahal
bada.

« Mugimenduari eragiten dioten
zereginak egin egunero.

« Ibilaldiak eta paseoak.

« Kirolak egin: igeriketa, bizikleta,
petanka.

v Eguneroko bizitzan laguntzeko modua

Eskulanak eta artea

Eskuzko jarduerek autoestimua
hobetzen laguntzen dute.

Gainera, gaitasun kognitiboak eta
fisikoak sustatzen dituzte.

Zer jarduera egin aukeratzeko,
pertsonaren gaitasunak, intere-
sak eta aurretiazko esperientziak
hartuko dira kontuan.

Honatx jarduera batzuk:

» Marrazketa
» Pintura

» Buztinarekin edo plastilinarekin
modelatu

» Marketeria
» Saskigintza

« Josi, brodatu, puntua edo
kakorratza egin

« Collageak
« Pitxerrak edo ontziak apaindu

» Ospakizunetarako apaingarriak
(eguberriak, inauteriak,
urtebetetzeak)

» Museoak edo erakusketak
bisitatu

Mahai jokoak

Jokoek gizarte harremanak izate-
ko eta burua estimulatzeko auke-
ra ematen dute.

Halaber, denbora era atseginean
erabiltzen laguntzen dute.

Joko-arauak egokitu edo erraztu
daitezke, pertsonaren gaitasune-
kin bat.

Honatx joko batzuk:
* Dominoa

« Partxisa

» Antzara jokoa

» Damak

 Hiru marra

» Puzzleak

« Bingoa

» Gurutzegramak

- Letra-zopak

TERAPIA OKUPAZIONALA DEMENTZIETAN

Honako jolas hauek ere egin dai-
tezke:

« Atsotitzak gogoratu
» Animalien izenak esan
* Asmakizunak asmatu

Zaletasunak (hobbyak)

Zaletasunak mantentzea oso ga-
rrantzitsua da norberaren iden-
titatea eta autoestimua manten-
tzeko.

Ahal bada, dementzia duen per-
tsonak bere zaletasunak lantzen
jarraitu behar du.

Jarduera osoa egin ez badezake,
harekin lotuta dauden jarduere-
tan parte har dezake.

Zaletasunen adibideak:

« Bildumazaletasuna

« Telebista edo bideoak ikusi
* [rakurketa

 Joskintza

» Ehiza

» Arrantza

* Instrumentu bat jo

« Ziza bilketa

17



Lorezaintza eta baratzegintza

Lorezaintza lanak errazak, en-
tretenigarriak eta oso esangura-
tsuak dira.

Gainera, emaitzek (loreak edo
fruituak) poza eta harrotasuna
sortzen dituzte.

Eskura dagoen espazioa no-
lakoa, jarduerak halakoak (etxea,
balkoia, patioa, etab.).

Garrantzitsua da ez lantzea lan-
dare arantzadunik edo landare
toxikorik.

Honatx jarduera batzuk:

- Landareak zaindu (ureztatu,
inausi, ongarritu).

» Zainduerrazak diren landareak
erein.

« Lore-sortak egin.
» Loreak lehortu.

- Landare, kolore, formen eta
usainen izena esan.

Etxeko animaliak

Animaliak lagungarriak dira jar-
duera mantentzeko eta ongizate
emozionala sortzeko.

Honatx jarduera batzuk:

18

 Animaliari jaten eman.
« Animalia paseatu.
« Zooa bisitatu.

« Animalia-liburuak ikusi eta
haiekin izaniko esperientziak
gogoratu

Oroitzapenak eta elkarrizketa

Oroitzapenei buruz hitz egiteak
dementzia duen pertsonarekiko
elkarrizketa erraztu dezake.

Argazki albumak oso erabilga-
rriak dira une atseginak gogora
ekartzeko.

Gainera, prentsa lagungarria izan
daiteke albisteez hitz egiteko eta
errealitatean orientatzeko.

Behar espiritualak eta gizarte
harremana

Garrantzitsua da pertsonaren
sinesmenak eta gizarte bizitza
errespetatu eta erraztea.

Honatx jarduera batzuk:

- Elizara edo mezetara joateko
prestatu.

« Otoitzak errepikatu.
« Erlijio-esperientziak gogora
ekarri.

- Jai tradizionalak ospatu.

- Jaiak aldez aurretik prestatu.

« Bisitak hartzea edo bisitan joan.
» Haurrekin harremanetan aritu.

Musika eta dantza

Musikak zentzumenak akuilatu,
gizarte harremana sustatu eta on
egiten dio mugimenduari.

Honatx jarduera batzuk:

- Musika entzutea, lasaitzeko.

» Kantu zaharrak gogoratu.

- Kantariak edo kantuak ezagutu.
« Erritmoaren arabera dantzatu.

» Abesti ezagunak abestu.

« Jai tradizionaletako musika
entzun.

» Musika-tresnak ezagutu.

TERAPIA OKUPAZIONALA DEMENTZIETAN

Kanpoaldeko jarduerak

Etxetik ateratzea garrantzitsua
da pertsona aktiboa mantentze-
ko eta komunitatearekiko loturari
eusteko.

Jarduera egokiak dira orientazioa
mantentzeko eta gizarte harre-
manak izaten jarraitzeko.

Honatx jarduera batzuk etxetik

kanpo:

- Paseatu

 Parkera edo hondartzara joan

» Leku ezagunetara bidaia txikiak
egin

» Auzoko jaietan parte hartu

e lkuskizunetara joan

